
Preterea idem papa gregorius augustino episcopo,<br> 
quia suggesserat ei multam quidem sibi esse mes-<br> 
sem, sed operarios paucos, misit cum praefatis legata-<br> 
riis suis plures cooperatores ac verbi ministros, in quibus<br> 
primi et praecipui erant mellitus. iustus. paulinus. ru-<br> 
finianus ;  et  per  eos generaliter  universa,  quae  ad  cultum  erant<br> 
ac  ministerium  ecclesiae  necessaria,  vasa,  videlicet,  sacra  et <br> 
vestimenta  altarium,  ornamenta  quoque  ecclesiarum,  et  sa-<br> 
cerdotalia  vel  clericalia  indumenta,  sanctorum  etiam  apostolorum<br> 
ac  martyrum  reliquias, nec  non  et  codices  plurimos.  Mi-<br> 
isit  etiam  literas, in  quibus  significat  se  ei  pallium  direxisse, <br> 
simul et  insinuat  qualiter  episcopos  in  Brittania  constituere<br> 
debuisset,  quarum  literarum  iste  est  textus. Reve-<br> 
rentissimo  et  sanctissimo  fratri Augustino  coepiscopo,  Grego-<br> 
rius  servus  servorum dei. Cum  certum  sit  pro  omnipotente<br> 
deo  laborantibus  ineffabilia  aeterni  regni  praemia  reserva-<br> 
ri, nobis  tamen  eis  necesse  est  honorum  beneficia tribuere, <br> 
ut  in  spiritalis  operis  studio  ex  remuneratione  valeant<br> 
multiplicius  insudare.  Et  quia nova  Anglorum  ecclesia<br> 
ad  omnipotentis  Dei  gratiam,  eodem  Domino  largiente  et  te<br> 
laborante, perducta  est,  usum  tibi  pallii  in  ea  ad  sola  mis-<br> 
sarum  sollemnia  agenda  concedimus ;  ita  ut  per  loca sin-<br> 
gula  duodecim  episcopos  ordines,  qui  tuae  subjaceant  ditio-<br> 
ni,  quatenus  Lundoniensis  civitatis episcopus  semper  in  po-<br> 
sterum  a  synodo  propria debeat  consecrari,  atque  honoris<br> 
pallium  ab  hac sancta  et  apostolica,  cui,  Deo  auctore,  deservio, <br> 
sede  percipiat.  Ad  Eburacam  vero  civitatem  te volumus<br> 
episcopum  mitterc,  quem  ipse  judicaveris ordinare,  ita  dum-<br> 
taxat  ut,  si  eadem  civitas  cum finitimis  locis  verbum  dei<br> 
receperit,  ipse  quoque duodecim  episcopos  ordinet,  et  metropo-<br> 
litani  honore perfruatur;  quia  ei  quoque,  si  vita  comes<br> 
fuerit, pallium  tribuere,  Domino  favente,  disponimus, quem<br> 
tamen  tuae  fraternitatis  volumus  dispositioni subjacere.</p> 

 


